
Minisr-dãmbã maana b wakat fãa tigsgã Waogdg yʋʋmd 2024, sẽoog kiuug 

rasem 17, arb daare, yibeoog wakat a 9 n tall n tãag zaabr wakat a 1 sẽn loog mn 

15, 

Sõnegselãns Kapitɛnd Ibrahim TARWOORE sẽn ya tẽngã taoor soab n le ya 

Minisr-dãmbã tigsg taoor soab n lʋɩ tʋʋmdã taoore. 

 

 

 

B zĩndame n bal n wegs daarã koe-zutu, n kelg koees b sẽn wa n taas-ba, n lʋɩɩs 

neb tʋʋm taoore, la b kõ sor tɩ b sigl tʋʋm tẽn-taase. 

I.1. PERZIDÃAS DI FASO TƲƲM ZĨIGẼ 

Minisr-rãmbã tigsg gãnega noy a yiibu. 

Pipi noorã rɩk n wilga tʋʋm-noy pʋg yel-kɛg remsg sull luglgu, a siglgu, a 

tʋʋma, la a nao-kẽn sẽn ya to-to. 

Sul-kãngã tʋʋmd yaa a modg tɩ tʋmtʋmdbã yɛl sẽn ka tũud soay sasa ning 

kademsã pʋg paam remsgo. Goofneer tʋʋm-noor buud fãa sẽn be, sul-kãngã tara 

tõog n wilg sẽn ka segd beenẽ, n dems bɩ a roog sẽn kɩlle. Tʋʋm-noy nins pʋg a 

sẽn tõe n lɩk n ges la woto, yaa galen-tẽmsẽ la kɩrems kadems tʋʋm-noy sẽn get-

b nin-zaalse, sodaase la men-zãar-dãmb yelle. Leb n yaa lagem-n-taar sul nins 

leta wã sẽn mi b tiiri.  

Tʋʋmã pʋgẽ yɛlã wɛ mi n ka kẽnd wa sẽn segd ye. Yaa wa beegrã sã n beege. 

Tʋmtʋmd sã n kong tɩ b rɩk sɩbgr n taas-a, yaa liibliib tɩ sɩbgrã ka yãt pidsg ye. 

Leb n yaa wa b sã n luk tʋʋm-kɛg soab bãong t’a tʋmda sẽn ka segde, baafɩ, 

bũmb ka maand a to ye, yellã paada woto bala. Ba bʋʋd wɛɛngẽ, b mi n wẽnda 

maas n loet koeems bal tɩ fɩ ka yɩ. Tɩ woto yaa kongr kaseng ne b sẽn wẽg a 

soaba, t’a gẽegd a yellã manegre 

Tʋʋm-noy pʋg yel-kɛg remsg sull tʋʋmde : 

- n kɩt tɩ b rɩk sɩbgr n taas tʋmtʋmd sẽn ya bɛɛgda n naag ne taoor soab sẽn 

lut a bãongo ; 

- n modg tɩ b pids yɛl sẽn da kõ sor tɩ b tʋm tɩ ka yɩtẽ ye, yaa tʋʋm-noy 

tʋʋm vaeesg sẽn yɩl wilg sɛba, b tʋɩ zĩi n ka gomd ye ; 

- n modg tɩ tʋntʋmdb nins kadengã sẽn luk b bãong b tʋʋmẽ, tɩ b ka pʋgd-b 

bɩ bʋ-ba. 

 No-kãngã rɩkr yɩ sabab tɩ b zĩndg tʋʋm-noy pʋg yel-kɛg remsg sullã,  sẽn na n 

yɩlẽ n paas masã tʋʋm-noyã pʋs zã-sõngã pãng goofneer tʋʋm pʋga, tɩ tũ wa na-

loaadgã no-kaseng koɛɛg a yiib soab sẽn dɩk yʋʋmd 2022, zĩ-likr kiuug rasem 14 

daare, la a lebg-n-manegr sẽn yɩ yʋʋmd 2024 sig-noy kiuug rasem 25 daare. 

Noor a yiib soabã gãnegda tẽngã taoor soab sẽn dɩk yam n dat tɩ b ko tɩ rɩɩk sek 

nin-buiidã n gale tɩ boond tɩ Ipe-pe3a (IP-P3A).  

Tẽngã taoor soab yam-yãk-kãnga, sẽn kẽed zamaanã na rɩ n tɩgã tʋʋmd na n tũ 

koobã tʋʋm na-paal tɩ wom biis la yɩ rɩɩbo. A sẽn sɩng woto wã, a pa na yɩ koɛɛg 

ye, a na woglame. Soodaasã na n naaga koobẽ wã. B saagdame t’a na yɩɩ tɩgr n 

maneg Burkĩna koaadbã me yelle. 

Tʋʋmdã vugsi : 

- Pipi vuka : pʋt vẽenem na ta ha 5000 pʋgẽ la b na luglg koobo, tʋʋmdã 

pʋgẽ sẽn na yɩl n woog kongr pãnga, b na n bao sasa yalg toeoong sab-

wẽns tɩɩm wa sa-paoor bɩ yɛl a taab n paaam  tɩ fãa gale ; 

- Vuk a 2 soaba: n paas mui wã, bele sẽn ya mui buud b sẽn tar-a n wẽed 

bur la zẽedã koob pãng Burkĩna Faso. zĩis vẽenem sẽn ta ha 16 na n tuka 

rẽ yĩnga; 

- Vuk a 3 soaba  zĩis vẽenem sẽn ta ha 6 750 pʋg la soodaasã magd koob tɩ 

boond tɩ Peyayɛmbeyɛf (PAMBF); 

- Vuk a 4 soaba : b magd n kood ha 5000 b sẽn pʋʋs neb soasoaaga, pipi 

yaa tʋʋm-noor sẽn tʋmd sɩkrã, vilaaz-rãmbã, vedepe-rãmbã la lagem-taar 

na koo ha 3500 tɩ sẽn kellã tɩ koaadbã sull sẽn boond tɩ Seyɛnya (CNA) 

tʋm rẽ. 

Tẽnga taoor soab raabã sẽn ya rɩɩb sek Burkĩna nin-buiidã tɩ d me ya n tɩlg rɩɩbã 

yembdo, tʋʋmã lagma tʋʋm-noor ning sẽn get-a tẽngã tʋʋm-gãnegdɩ bɛd-bɛd 

yelle, tɩ boond Beyɛnzepebe. B lugla tʋʋm-kãngã, n na n tʋm-a yʋʋm a nu tõre. 

Ligd sẽn na yiis n kẽes a pʋgẽ sõor taa seefa wã ligd milyaar koabg la pisi la 

milyõ kobs-nii la pis-wɛ la tus-kobs-wɛ la pis-nu (120 893 950 000).   

No-kãngã rɩkr yɩ sabab tɩ b luglg tẽngã taoor soaba, perzidã di Faso yam-yãk-

kãngã koobã tʋʋm wɛɛngẽ, tɩ b ko tɩ rɩɩb gale tɩ b boond-a tɩ Ipe-pe3a. 

I.2. PERMIYE MINISR TƲƲM ZĨIGẼ 

Minisr-rãmbã tigsg gãnega noy a yiibu. 

Pipi noorã rɩk n gãnega tʋʋm-noor sẽn get sodaar tʋʋm zãmsg tɩ boond tɩ 

Ɛsyɛnde(SND) tʋʋmd so-tũudsi. 

Tẽng-n-biilim kaoolgã bɩta beoog ne a noor fãa tõnd tẽngã tɩ lebg zu-loɛɛg 

menga, sẽn na n yɩl kolg yel-kãngã weoogo, Goofneerã lebg n vʋʋga yʋʋmd 

2015 Ɛsyɛnde wã. La tʋʋmdã ka wom biis boto ye, rẽ n wa ne b lebg n dɩk noor 

limor 2021-0151/PRES/PM/MINEFID yʋʋmd 2021 tʋʋlg kiuug rasem 26 daare, 

n sulg n ges Ɛsyɛnde wã tʋʋm so-tũudsi. 

Tʋʋmdã sẽn lebg n sɩng yʋʋm a yiib poore, mikame tɩ gãndã n ket n dat võosgo, 

Yaa wala Formsõ-rãmbã maaneg sõor sẽn ka waooge, noy sẽn ka gãneg vẽeneg 

woto, tɩ zãmsgã wakat tɩ tõdgr sã n beẽ bɩ tõe n dɩk sɩbgr n taas tõatã ye. Rẽ n wa 

ne b le zĩnd pẽes n manegã. 



Svn 7 Svn 26 zugu 
PP-G/TRANS N°025-2024 du 24 juillet 2024 

No-kãngã tʋlsem ya b gãneg no-paal Ɛnsede tʋʋm manegr yĩnga, tɩ bũmb fãa tar 

tikr zĩig masã.  

No-kãngã rɩkr na n yɩɩ sabab tɩ Ɛnsede wã tõog n pids a tʋʋm neer tɩ tũ wa laloa 

limor ,°29-2023/ALT sẽn dɩk yʋʋmd 2023 sa-sik kiuug rasem 17 daare, sẽn kẽed 

Ɛnsede zĩnigri. 

Noor a yiib soabã gãneg n wilga burkĩn-bil fãa sẽn segd n zãms sodaarã tʋʋmd 

tɩ boond tɩ segnapo(SNP) maaneg na-kẽn sẽn ya to-to. 

Segnapo wã maaneg nems la woto, a nebã yãkre, a tʋʋmdã meng kõom, a 

zãmsgã na n paasa koob tʋʋm bɩ tʋʋm a taab maanego. 

Toeoong sẽn be no-kãngã pʋga : 

- Sodaar tʋʋm zãmsgo ; 

- Sẽn maan-b segnapo wã n sa, raab sã n wa be yõ-koglg wɛɛngẽ, b boond-

b lame tɩ b sõng sodaasã n koglg ba-yirã ; 

- A maaneg masã ka yãk yʋʋm tɛk ye, rẽ saame, ned yʋʋm sẽn ta 18 fãa 

tõeeme. 

No-kãngã rɩkr yɩ sabab tɩ b maneg segnapo wã tʋʋm t’a tũ wa laloa limor 029-

2023/ALT sẽn dɩk yʋʋmd 2023, sa-sik kiuug rasem 17 daare, sẽn kẽed segnapo 

wã zĩnigri. 

I.3. TƲNTƲMBA, LA TẼN-TÕRÃ NIN-BUIID VƖƖM-N-TAAR KOGLG 

MINISTƐƐR ZĨIGẼ 

Minisr-rãmbã tigsg gãnega sẽn yɩl wilgr sebr sẽn kẽed koom la kãgã koglgo, 

sẽn ya sodaasã wilg a to, tʋmtʋmdb 975 rɩkre. B kẽe tʋmtʋmbã sõor pʋg n bĩng 

zĩis 300, vedepe-rãmb nins sẽn dat-ba la b tõe tʋʋmdã. Yaa ministɛɛr ning sẽn 

get-a ween-vɩʋʋg koglgo, koom la yolgemd baoob yelle, tʋʋmã pidsg yĩng la b 

sẽn na n dɩk tʋmtʋmdb kãens sõor 975, rõandã bala, 2024 yʋʋmdã, la tʋʋmd-

kãng na yɩ.  

Tʋmtʋmdb rɩk-kãngã, yaa bũmb sẽn kẽed koom la kãgã koglg tʋmtʋmdb 4000 

rɩkre, b sẽn gãneg t’a ya bũmb sẽn ya toor zalle, tɩ Minisr-rãmbã tigsg sẽn da 

zĩnd yʋʋm 2023, wao-fugd kiuug rasem 15 daareã, ra sak n kõ sor tɩ b yãk 

tʋmtʋmdb 4000, ministɛɛr ning sẽn get-a ween-vɩʋʋg koglgo, koom la yolgemd 

baoob yelle, tʋʋm pidsg yĩnga. La tʋmtʋmbbã fãa rɩkre, b gãnega tʋʋmdã pidsg 

zãng yʋʋm a tãab pʋgẽ. 

A yaa bũmb sẽn na n paas koom la kãgã koglg sẽn ya sodaas wilg tʋʋm-noor 

tʋmtʋmdb sõor waooglem. Bala, b sõorã sã n ya sɩnsɩlga, sõngame tɩ b tõog n 

zab ne tãnsoben-soodsã sẽn be tõnd kãgã pʋs rũnd-rũndã, tɩ lebg zu-loɛɛg n kõ d 

tẽngã gilli.  

Minisr-rãmbã tigsg kõo minisr ning get-a yellã welgr noor t’a mao, n maan a sẽn 

tõe fãa tɩ tʋʋmdã yɩ .  

I.4. BURKĨNA NE TẼN-TAAS ZOODO, ZEMS-N-TAAR NA ZĨND 

TẼMSÃ NE TAAB SƲKA, LA BURKĨNABƐ-RÃMB SẼN BE TẼN-ZẼMS 

MINISTƐƐR ZĨIGẼ 

Minisr-rãmbã tigsg sulg n gesa laloa-saagdg sẽn kẽed ne zems-n-taar maaneg 

sor kũun ne ãnduni tʋʋm-no-kaseng sẽn get-a kʋʋrã kaseng-kaseng pãng sẽn 

zʋʋg kʋʋrã rãmb fãa, luglg yelle, tɩ b boond tɩ Ayiyeya (AIEA). 

 Tʋʋm mit-kãas ne tʋmtʋmdb sẽn kẽed Ayiyeya tʋʋmdã n sigd Burkĩna Faso, n 

tʋmdẽ. La na-zẽkr sẽn wẽnd woto tõe n yɩlm-a naoor wʋsgo, sẽn kẽed ne d tẽngã 

kʋʋrã wã ro-kɛɛng meeb tɩ boond ne farend tɩ sãntrall niklɛɛr luglgã na-kẽna. 

Zems-n-taar kãngã tʋlsem ya b kõ Ayiyeya tʋʋm-mitb la a tʋmdtʋmd ne a tʋmd-

n-taas gill sor tɩ sẽn segd fãa bɩ b tʋme, tɩ fãa yɩ neere. 

B sẽn sak n maan zems-n-taar kãngã na sõnga Ayiyeya t’a tʋʋma yɩ faag tõnd 

tẽngã. Sẽn paasde, a na n yɩɩ bũmb me sẽn na woog tʋʋmdã daar woglem. A na 

le yɩɩ sõngr ne Ayiyeya tʋʋm mit-kãas la a tʋmtʋmdb gilgr tʋʋmdã yĩnga. 

Minisr-rãmbã tigsg saka laloa-saagd-kãngã la b kõ sor tɩ b tall laloa wã n taas 

depite-rãmbã.  

I.5. BƲ-KAOORE, NINSAAL YEL-SƐGDƖ WAOOGRE, TƲƲM-NOY 

KIBLGU, LA TÕOG TƲƲMD TEED GŨUB MINISTƐƐR ZĨIGẼ 

Minisr-rãmbã tigsg gãnega noy a yiibu, n yãk bʋ-kaoor tʋʋm-noor sẽn boond tɩ 

Seyɛsɛm (CSM) taoor soab la a taoor soab pʋdga.  

Yʋʋmd 2023, yʋʋm-sar kiuugu, rasem 30 daare, trãzisõ depite-rãmb sull sẽn get 

noyã yell da rɩka tẽn-kugr laloa limor 045-2023/ALT sẽn kẽed Burkĩna Faso tẽn-

kugrã lebg-n-gɛsga. Sã n ya ne a koɛɛg 132 soabã, pipi sakã zĩigẽ wilgame tɩ ya 

sẽn tʋmd-b bʋ-kaoor tʋʋmd bal tõe n yɩ sullã neba, b sẽn vot n yãke. Koɛɛgã sak 

a 3 zĩigẽ wilgame tɩ minisr-rãmb tigsg n dɩka noor n yãk Seyɛsɛm taoor soaba,  

la a taoor soab pʋdga 

Votã saab poore, yaa a Mise Adama WEDRAOOGO n paam n lebg Seyɛsɛm 

tʋʋm-noor taoor soaba, t’a Mise Bayimane Ãnzelẽ PODA ya taoor soab pʋgdga. 

No-kãngã rɩkr yɩ sabab tɩ b tũ wa tẽn-kugrã  gãneg r n kõ taoor-dãmbã tõog tɩ b 

na n maab tʋʋmd Seyɛsɛm tʋʋm-noor pʋga.   

I.6. KIBAY KŨUN TƲƲM-TE-PAAL LUGLG TƲƲM-NOYÃ PƲSẼ LA B 

PIUUGR MINISTƐƐR ZĨIGẼ 

Minisr-rãmbã tigsg sulg n gesa laloa-saagdg sẽn kẽed tik masĩn kibay kũun ned 

zugu, n welg ne a to vẽenega. 

Burkĩna Faso Goofneerã zĩndga 2018 yʋʋmd rabay sẽn tikd masĩn kibay kũun 

ãdem biig zugu, n welg ne a to vẽenega, sẽn na yɩlẽ tɩ kulumkalem da zĩnd a 

soabã rogem zĩiga, a yʋʋr la a sondr tɩ ketẽ, da tall sãmbg yas ye. Kibayã kamsg 

ned fãa zug yaa bũmb sẽn sõngd tɩ ned buud fãa sẽn be tõnd tẽngã, tɩ f yaa 

Burkĩnabɛ bɩ sãan bɩ nin-kẽem bɩ bi-bɩɩga, bɩ b tõog n bãng-f vẽeneg n welg tɩ 

sãmb ka ye.   

Tikd masĩn kibay kũun ned zugu, n welg ne a to vẽenega, yaa bũmb sẽn na n 

sõng tɩ: 

- b paas kibayã tigsg rabay pãng n yɩɩg pĩnda, tɩ tũ ne koglg wa ãnduni wã 

tõr sẽn gãneg noy n na n gũ la b koglg ninsaal buud kibaya, tɩ ned yaar ka 

tõe n bãng a to kibay faasg tɩ ka tũ sor ye. Bala noy n gãneg n wilgd soay 

sẽn dɩkd n paam f to kibaya, sã n wa mikame tɩ rẽ ka maan sɩgr n be. 

- b tõog n pʋɩ kibay ne tʋʋm-noy sẽn vaeesd n bãng ned sẽn n ya a soaba; 

raab sẽn mit n wa beẽ wã; 

- ned ne a to kibay ka le tõe n kẽ taab wẽneg pʋgẽ ye; 

- sɛb sẽ na be bɩ sẽn wat beoogo, bɩ tũ paam kibay ya faaga, bala tʋʋmdã ka 

n yɩ ligd yell ye. Ayo, yaa zaalem. Raab meng fãa-fãa wã, ya tẽng-n-biig 

buud fãa kẽ nao-kẽndrã pʋga, tɩ b bãng n welg-a vẽenega. 

Laloa-saagd-kãngã, kõo Burkĩna Faso bʋʋd wɛɛngẽ, bɩ tikr beẽ ned kibay pʋga. 

Rɩk ne kibay n wẽendẽ tɩ ya f rẽnd n tʋmd sẽn pa sakd saame. Rɩll sɩd na n 

sõngame tɩ zab ne zãmbã rẽ wɛɛngẽ. 

Minisr-rãmbã tigsg a sak n kõo sor tɩ b tall laloa-saagdgã taas depite-rãmbã 

nengẽ  

I.7. WEEN-VƖƲƲG KOGLGO, KOOM LA YOLGEMD BAOOB GESG 

YELL MINISTƐƐRÃ ZĨIGẼ   

Minisr-dãmbã tigsg gãnega noor na n kogl tʋmtʋmdbã, bãad-rãmbã, nin-buiidã 

la ween-vɩʋʋgã ne pems-wẽnsã sabab-wẽnse.  

Dekre-kãngã yaa dekre l°2019-

0783/PRES/PM/MEEVCC/MINEFID/MS/ME/MERSI/MRAH/MCIA/MFPTSS 

b sẽn dɩk yʋʋmd 2019, sẽoog kiuug rasem 18 raar sẽn kẽed ne tʋmtʋmdbã, bãad-

rãmbã, nin-buiidã la ween-vɩʋʋgã koglg ne pems-wẽnsã sabab-wẽnse lebg-n-

gɛsga. 

Toeo-bɛd-bɛd n be dekre-kãngã pʋgẽ. Bãmb kẽer la woto:  

- tʋmtʋmdbã koglg noy pãng paasgo, wala laloa-rãmb b sẽn gãneg tẽms 

nins sẽn dat n tʋmd-b ne enerzi nikleyɛɛrã sẽn kõt kʋʋrã ningã yĩnga ;  

- sebr sẽn wilgd tʋmtʋmdbã sẽn pa segd n yosg b sẽn yalsg bũmb ningã 

yiisgu ; 

- zĩ-tʋmdsã bãng n welg neere, ne zĩ-kãens koglg yõgengo ;  

- leta wã ne  tẽngã taoor-rãmb sẽn get-b nao-kẽn ne tõod nins sẽn kogend 

nin-buiidã ne pems-wẽngã la yam gãag ne nikleyɛɛrã tʋʋm zinigr yellã, 

tʋʋm pakr tɩki-taki wilgr Ayɛryɛsyɛn (ARSN);    

- pʋg-pʋsã, tʋʋm-zãmsdbã, ne kom-bãoonegã gesg yell neere ;  

Dekre-kãngã rɩkrã na paasa noy nins b sẽn gãneg sẽn kẽed ne nikleyɛɛrã tʋʋm 

zinigr yam  gãag la nao-kẽna,  ne tõod nins sẽn kogd nin-buiidã ne pems-wẽngã 

pãnga Bukina Faso.   

 

 

 

 

 



Svn 12 Svn 26 zugu 
PP-G/TRANS N°025-2024 du 24 juillet 2024 

 

 

 

 

 

 

 

 

 

 

II. KOE-ZẼKDSE 

II.1. Yĩn-wɩsgre, kom-bɩɩb koglgo, la tʋʋm luglg minisrã sẽn na led na-zakẽ 

minisr sẽn ya  minisr ning sẽn get-a kibay kũuni, rog-n-mik koglgo, te-naanego, 

la tẽn-kaagr yell nanandã, zẽka koɛɛg tigsgã pʋgẽ, n wilg tẽms katɛt tẽn-kaagre, 

sãamb la so-toagdb reegr zĩig la rɩɩb buud toay-toay maaneg tig-raag 14 soabã 

yõgneg b sẽn na n maan waogdgã (SITHO).  

Tig-ra-kãngã na n yɩɩ yʋʋmd 2024, sɩpaolg kiuug rasem 28 raar n tãag yʋʋm-sar 

kiuug pipi raare, nug-tʋʋm tig-raagã sẽn boond tɩ SƖYAWO zĩ-tilgdgẽ, t’a koe-

zugã la woto «tẽn-kaagrã, bũmb sẽn kõt nin-saalb yalẽ, la rog-n-mik bũud 

toor-toor piuugu».  

SITHO wã yõgneg tʋlsem yaa sẽn na wilg nin-buiidã Burkina-Faso ne Afrik 

tẽms sẽn be wĩnd sẽn lʋɩtẽ, tẽn-kaagrã yõodo, la kel n yɩ sabab ne neb nins sẽn 

be-b tʋʋm-kãng pʋgẽ, tɩ b tall yẽsg ne taaba, la b piuug b tʋʋmã biisi, la modg tɩ 

nebã bãng b sẽn maand  tʋʋm ninsa, la b sõng tɩ yɩ sabab me, n kɩt tɩ b kaag tẽms 

a taaba.     

II.2. Laog kẽgsgo, ne a tall-n-tʋm la yidgr soay baoob Minisrã zẽka koɛɛg 

minisr-rãmbã tigsgẽ n wilg ligd ning b sẽn yãk n na n sõng bayir nonglem tʋʋm 

maaneg kiblg sẽn yɩ to-to, yʋʋmd 2024, ki-taabr a yiib soabã pʋgẽ. 

Yʋʋmd 2024, sigr kiuug rasem 25 daar tɛka, ligdã zãng fãa sẽn kẽ wã yika seefa 

ligdã sõor  86 203 088 695, 2, rat n wilg tɩ ya b sẽn sagd ligd ning kẽesg yʋʋmdã 

pʋgã 86,20% 

Sasa-kãnga pʋgã, ligd sõor b sẽn kams yika seefa ligdã 55 188 148 375,2, rat n 

yeel tɩ bũmb sẽn ta 78%, d sã n na mak ne ligd sõor ning sẽn kẽ tʋʋlg kiuug 

rasem 26 tɛkã, ligda fãa b sẽn paam hal yʋʋmd 2024, yʋʋm-vẽkr kiuug pipi raarã 

yika 64,02%.    

Sã n ya ne ligd-yitsã, b sẽn da saagd t’a na n taa 113 677 028 844,1, b mikame tɩ 

b sẽn tõog n yiisã yika 101 923 096 444,1, rat n yeel tɩ ligd-yitsã 89,66%. 

Ligd ning b sẽn yiisã pʋga, seefa ligdã 45 875 000 000 n kẽ nin-buiidã viim 

manegr wɛɛngẽ, tɩ seefa ligdã 56 048 096 444,1 kẽ tʋʋmã teed ne esãase, gaaz la 

karenzi raabẽ.     

Ligd b sẽn yiis n da teed la b yao neb sasa-kãng pʋg yika seefa ligdã 

51 290 121 410.   

Sã n ya ne ligd-yits sẽn kẽed ne tʋmtʋmdbã kiuug yaoodo, yaa seefa ligdã 

32 984 084 000 la b kẽes be, rat n wilg tɩ ligd-yitsã 84,01% kẽe VDP rãmbã 

yaoodẽ yʋʋmd 2024, yʋʋm-vẽkr kiuugã n tɩ tãag sigr kiuugã pʋgẽ. Nin-buiidã 

viim manegr wɛɛnge Ligd-yits sags a taab  b sẽn get yaa VDP rãmbã rɩɩbo, b 

laafɩ, b formasõ la b asirãas ligdi.       

II.3. Bʋ-kaoore, ninsaal yel-sɛgdɩ waoogre, tʋʋm-noy kiblgu, la tõog tʋʋmd teed 

gũub minisrã zẽka koɛɛg minisr-rãmbã tigsgẽ n wilg Burkĩna Faso bʋ-kaoorã 

wɛɛngẽ taoor-rãmb sẽn kos Senegall tẽngã taoor-rãmb tɩ b sõng-b tɩ Mise Rasɩɩd 

KANAZOE lebg wa Burkina Faso.  

Yʋʋmd 2023, bõn-bɩʋʋng kiuug rasem a 8 raare, waogdg bʋʋd sɩngr zĩ-kasengã   

bʋ-kaood sẽn be-a biro l°4 soabã yiisa yõkr noor kũun sebre Mise Rasɩɩd 

KANAZOE  sẽn dog Pʋɩtẽng yʋʋmd 1988, yʋʋm-vẽkr kiuug pipi daar yĩnga, a 

sẽn tudg Burkĩna nin-buiidã yam gãag yĩnga. Sẽn na yɩlẽ n tũ sebrã raabo, 

Senegall polɩɩsã taoor rãmb maana a Mise Rasɩɩd KANAZOE sogsg wʋsg 

Dakaare. Yʋʋmd 2023, bõn-bɩʋʋng kiuug rasem 29 raare, Burkĩna bʋʋd siglg bʋ-

kaoodã kõo Senegall bʋ-koaadbã taoor-rãmb sẽn tõe n welg-b yellã kosg sebr n 

dat tɩ b sõng-b tɩ b paam n yõk Mise KANAZOE n wa ne Burkĩna Faso.    

Mise Rasɩɩd KANAZOE yõk n lebg n wa ne Burkĩna Faso, b sẽn kos Senegall 

tẽnga-rãmb sor n paama, yaa sẽn na n ning-a bʋʋd siglg bʋ-kaood ning  sẽn segd  

n welg-a yellã nugẽ, tɩ b tũ bʋʋdã wɛɛngẽ nao-kẽndr raabo.  

II.4. Yĩn-wɩsgre, kom-bɩɩb koglgo, la tʋʋm luglg Minisrã zẽka koɛɛg minisr-

rãmbã tigsgẽ, sẽn kẽed ne daar tẽms wʋsg kom-bɩɩbã sẽn yãk n na n maan b 

yʋʋmd 2024 tig-raag sẽn bonond tɩ Ziyizi wã (ZIZ)  b sẽn yalsg tɩ na n yɩ sa-sik 

kiuug rasem 12 daar sẽn watã.  

Rõanda, Burkĩna Faso sẽn tik koe-zug ning n na maan b kom-bɩɩbã tig-raag yaa 

«kom-bɩɩbã, b gũuda tẽngã, la b zabd ne bãana kaalem Burkina Faso ».    

Yaa Burkĩna Faso sẽn vɩ bãanã kaalem pʋgã, ne a sẽn maand a pãng sẽn tõe n na 

n yi a pʋgẽ yĩnga, n wa ne koe-zug-kãngã yãkre.  

Ra-kãngã b sẽn yãk n na n maan b tig-raagã na  n yɩɩ tẽngã porvẽns-rãmb 45 wã 

fãa pʋga. Raarẽ-kãng raarã, b na n maana tʋʋm katɛka. Yaa wala tig-raagã pakre,  

n pogl ne sõasg tẽngã taoor soab sẽn na n tall ne kom-bɩɩbã waogdgo, la tɩɩs 

selbo.    

II.5. Minisr ning sẽn get-a tãrãspoore, galen-tẽnsẽ kẽna, nin-buiid vɩɩm la b laog 

koglg soay zut yellã zẽka koɛɛg minisr-rãmbã tigsgẽ, sẽn kẽed ne nin-zaalsã la 

teedã rikr ne sɩlsã yam-gãag zu-loɛɛg kiblg tʋʋmd yõgneg sẽn na n yɩ yʋʋmd 

2024, sa-sik kiuugã satmẽ waogdg  sɩlg yirẽ.   

Tʋʋm-kãngã yõgneg poore, b na n ganega zu-loɛɛg kiblg nao-kẽn-paale, la b 

zinig zu-loɛɛgã tɩɩm baoob sul-paale.  

Tʋʋm-kãngã yaa sẽn na n mak zu-loɛɛgã kiblg nao-kẽndr b sẽn gãneg n na zãb 

ne wẽng sẽn tõe sig sɩlgã yiri n gese. Yaa sẽn na n mak wa yell n be sɩlg yir tɩ b 

na n ges b sẽn segd n maane, la b mak sulã, nao-kẽnã la teedã bũud toay-toay 

pãng la b sõmblem n gese.  

B na n gesa b sẽn na yɩ to-to, tɩ tʋʋm-kãangã maanegã ra wa tiis sɩlgã yir tʋʋm 

ye. 

III. NEB TƲƲM TAOOR LƲƖƖSGO 

III.1. B SẼN DƖK NED FÃA N LƲƖƖS TƲƲMD TAOORE, NED FÃA NE A 

TƲNTƲMDRE 

A. MINISTƐƐR NING SẼN GET-A GOFNEER TƲƲM MAANEGO, 

TƲNTƲMBA, LA TẼN-TÕRÃ NIN-BUIID VƖƖM-N-TAAR KOGLG 

YELLÃ ZĨIGẼ 

- A Mise Natẽwẽnde Martẽ WEDRAOOGO, Matrikill 212 187 J, sẽn ya 

Burkĩna ne tẽms ne taab zood wɛɛngẽ sagend paama naam, n lebg tʋʋmd 

soog sẽn get zu-loees sẽn kẽed ne nin-buiidã laafɩ wɛɛngẽ piuug kũun 

taoor soaba, sẽn be tʋʋmd zãmsg zĩisẽ la zu-loees sẽn kẽed ne nin-buiid 

laafɩ wɛɛngẽ piuug kũun yõgneg Sekretaarya pɛrmanaẽ wã. 

B. MINISTEƐR NING SẼN GET KIBAY KŨUN TƲƲM-TE-PAAL 

LUGLG TƲƲM-NOYÃ PƲSẼ, LA B PIUUGR YELL ZĨIGẼ 

- A Mise Dãniyɛll ZONGO, Matrikill 224 699 Y, sẽn ya kibay la koees  

kũun bãng-minim la baoosem sagend paama naam, n deeg a Mise Useeni 

SAWADG zĩig n lebg baoosmã wɛɛngẽ yel-gɛta.   

C. MINISTƐƐR NING SẼN GET-A BURKĨNA NE TẼN-TAAS 

ZOODO, ZEMS-N-TAAR NA ZĨND TẼMSÃ NE TAAB SƲKA, LA 

BURKĨNABƐ-RÃMB SẼN BE TẼN-ZẼMS YELLÃ ZĨIGẼ 

- A Mise Bulmonli Lewonaar LOMPO, Matrikill 104 413 C, sẽn ya 

Burkĩna ne tẽn-taas zood yõgneg tʋʋm zĩigẽ sagend paama naam, n lebg 

bʋ-kaoor yel-gɛt, la bũmb sẽn tar yõod ne tẽngã koglg tẽn-taag zu-raoog 

soaba ;      

- A Mise Rooze WEDRAOOGO, Matrikill 57 709, sẽn ya polɩɩsã yel-gɛt 

zu-raoog soab paama tõog n lebg Burkĩna Faso Ãmbasadɛɛr sẽn na n zĩnd 

Mali.      

A. D. MINISTƐƐR NING SẼN GET LAOG KẼGSGO, NE A TALL-N- 

TƲM LA YIDGR SOAY BAOOB YELLÃ ZĨIGẼ 

- A Mise Dawuda KIRAKOYA, Matrikill 46 272 A, sẽn ya Ẽspɛktɛɛr n be 

lampo la tags-rãmb reegr tʋʋm zĩigẽ paama naam, n lebg porgaram  

bidzetɛɛr 036 « Leta laog pʋg-n-gɛsga, a bao-n-bãngr la a koglg» taoor 

soaba;       

- A Mise Sulemaan KARAMBIRI, Matrikill 215 220 Y, sẽn ya karen-bi-

bɛd karen-saamb paama naam, n lebg baoosem la mo-yõs welgr yel-gɛt 

tʋʋmd zĩig sẽn be tʋʋm-noor ning sẽn get-a Leta wã tʋʋm-noy zĩis 

(ANDFOP) yell taoor soaba; 

- A Mise Sãmwɛll SAWADGO, Matrikill 334 184 J, sẽn ya laog zãab  

tʋʋm kibind paama naan, n lebg kibay kũun tʋʋm te-paal piuugr tʋʋm-

noor (ANPTIC), tʋʋm-teed kogenda (zãada);     

- A Mise Samy KÃNZIYE, Matrikill 200 053 U, sẽn ya laog zãab tʋʋmd 

pʋg-n-gɛsg soab paama naam, n lebg tʋʋm-noor ning sẽn kogend-a neb ne 

teed ne soay zut sabab-wẽnsã (ONASER) tʋʋm-teed kogenda (zãada);     

- A Mise Mahamudu KÕNGO, Matrikill 303 080 A, sẽn ya ligd zĩigẽ 

tʋʋm pʋg-n-gɛsg soab paam naam, n lebg Inivɛrsite Yembila Abdulay 

TOGUYENI sẽn be Fada N’Gourma tʋʋm-teed kogenda (zãada);    

- A Madaame ZONGO Kudpoko Sabine sẽn  ya RÃMDE rãmb buud 

paaga, Matrikill 104 948 P, n ya ligd zĩigẽ tʋʋm pʋg-n-gɛsg soab paam 

naam, n lebg tʋʋm-noor ning sẽn get-a nebã ne ween-vɩʋʋgã koglg yell ne 

bãas-biis (ANB)  tʋʋm-teed kogenda;  

- A Mise Mamadu WEDRAOOGO, Matrikill 210 801 S, sẽn ya ligd zĩigẽ 

tʋʋm pʋg-n-gɛsg soab paam naam, n lebg ligd kibindbã tʋʋmd zãmsg 

Lekoll-kaseng (ENAREF) tʋʋm-teed kogenda;  

- A Mise Idrisa NAKANABO, Matrikill 359 082 X, sẽn ya ligd zĩigẽ tʋʋm 

pʋg-n-gɛsg soab paam naam, n lebg nug-tʋʋm tig-raagã b sẽn sigind 

waogdgã (SIAO) tʋʋm-teed kogenda; 

- A Mise Kãanré Honoré PASERE, Matrikill 219 319 R, sẽn ya Ɛ̃spɛktɛɛr 

ligd tʋʋm zĩigẽ paam naam, n lebg kibay kũun nao-kẽn paalã tʋʋm-noor 

(ANSSI) tʋʋm-teed kogenda;  

- B yãk a Mise Yitanẽ Obẽ ZƖBA, Matrikill 235 902 E, sẽn ya ligd zĩigẽ 

tʋʋm-kibinda, n kõ-a naam, t'a lebg tʋʋm-noor ning sẽn get-a nin-buuidã 

sõadg la  fɩɩgr yell tɩ boond koɛɛg-koɛɛg tɩ Iyɛnesde (INSD) wã tʋʋm teed 

yel-gɛta ; 

- A Mise Sɩlvẽ TÃPSOABA, Matrikill 225 100 U, sẽn ya ligd zĩigẽ tʋʋm-

kibind reega toogo, n na n lebg tʋʋm-noor sẽn get-a sãnmã zĩis koglg yell 

sẽn boond tɩ Onasim (ONASSIM) raas moonego, la ligd yiisg gũusg-n-

gɛsg tʋʋm taoor soaba  ; 

- A Mise Yezũma BADUN, Matrikill 104 244 G, sẽn ya ligd zĩigẽ tʋʋm-

kibind paama naam, n na n lebg bãng-minim sẽn ya yagr zãmsg zĩiga, b 

sẽn boond tɩ EPO raas moonego, la ligd yiisg gũusg-n-gɛsg tʋʋm taoor 

soaba ; 

- A Mise Yuusuf GŨMBANE, Matrikill 97 604 F, sẽn ya ligd zĩigẽ tʋʋm-

kibin paama naam, n lebg tẽn-tõra laafɩ baoob zãmsg zĩiga, Ɛyɛnespe 

(ENSP) raas moonego, la ligd yiisg gũusg-n-gɛsg tʋʋm taoor soaba. 

E. MINISTƐƐR NING SẼN GET- KIBAY KŨUN TƲƲM-TE-PAAL 

LUGLG TƲƲM-NOYÃ PƲSẼ, LA B PIUUGR YELLÃ ZĨIGẼ 

- A KABA buud paga, a Eliis NONGENYAGMA, Matrikill 49 530 R, 

sẽn ya ẽnzeniyeer n be ẽnformatik te-naaneg tʋʋm zĩigẽ, a bãng-minim 

tʋʋm pʋgẽ reega tõogo, n na n lebg ministɛɛrã tʋntʋmd yel-gɛta. 

III.2. TƲƲM ZĨISI TƲNTƲMD YALSGO 

MINISTƐƐR NING SẼN GET-A KADEMSE, TƲƲM TÕOD PƲƖƖBO, LA 

YÕ-KOGLG YELLÃ ZĨIGẼ 

 

Tigsgã rãmb zĩnd n balame, la b yalsa neb nins yʋy sẽn pʋgdã tʋʋma : 

- A Mise Kaasum KABOORE, Matrikill 91 942 E, sẽn ya kadems tʋʋm-

kibinda, Sãab depagtma wã tʋʋm taoor soab sẽn boond tɩ Perfe. 

III.3. KÕNSƐY DADMINISRASÕ TƲƲM ZĨISẼ TAOOR REEGRE 

Minisr-dãmbã sẽn zĩndã, b yãka neb b tigsgã pʋgẽ, n lʋɩɩs-b Kõnsɛy 

dadminisrasõ wã tʋʋm taoore  : 

-  Sulunsugs la koees kelgr zãmsg zĩigẽ /Isis-Ɛse (ISIS-SE), ministɛɛr ning 

sẽn get-a kibay kũuni, rog-n-mik koglgo, te-naanego, la tẽn-kaagr yellã 

tʋʋm yĩnga ; 

- Maturku koob tʋʋm zãmsg zĩigẽ (ENEFA de Matoukou), rẽ yaa ministɛɛr 

ning sẽn get-a koob tʋʋma, gʋʋlgo, la koom pʋgẽ laog koglg yellã tʋʋm 

yĩnga ; 

- ligd tʋʋm-noor sẽn get ãnterpiriis-bãoones la sẽn zems-b rãmbã ligd kũun 

la b tʋʋmã piuugr yelle, Ayɛfpe-Peyɛme (AFP-PME), ministɛɛr ning sẽn 

get-a lozind-dãmba, leebgo, nug tʋʋma, ãnterpiriis-bãoones la sẽn zems-b 

yell tʋʋm yĩnga ; 

- tẽn-tõra koamb wubri, la baoosg tʋʋm ligd-loabg tʋʋm zĩigẽ, Foneer 

(FONER) ne kaoreng sẽn tũud ne kibay kũun tʋʋm-te-paal n zãmsdẽ, pa 

tũud ne zãmsdã zĩig pʋgẽ belem sẽn boond tɩ inivɛrsite vɩrtɩyɛll (UV-BF), 

ministɛɛr ning sẽn get-a karen-bi-bɛd kaorengo, baoosgo, la bãng-paal 

baoob  yellã tʋʋm yĩnga.   

Minisr-dãmbã sẽn zĩndã n b le yãka neba, n ning kaoreng sẽn tũud ne kibay 

kũun tʋʋm-te-paal n zãmsdẽ, pa tũud ne zãmsdã zĩig pʋgẽ belem sẽn boond tɩ 

inivɛrsite vɩrtɩyɛll (UV-BF) kõnsey dadminisrasõ tʋʋm pʋgẽ, tɩ b na n yɩ taoor 

dãmba. 

A. MINISTƐƐR NING SẼN GET-A KIBAY KŨUNI, ROG-N-MIK 

KOGLGO, TE-NAANEGO, LA TẼN-KAAGR YELLÃ ZĨIGẼ 

 

Minisr-dãmbã tigsg saka noy a yiib (2) b sẽn zoe n gãnege. 

 

Pipi no-rɩkdgã yãk a Mise Barthelemy KÕNSẼMBO, Matrikill 49 501 R, sẽn 

ya ẽnzeniyeer n be ẽnformatik tʋʋm pʋgẽ, t’a na n led a Mise Laldaoogo 

SOORGO zĩiga, n lebg tʋʋm-kibind leta yʋʋr yĩnga, n tʋmd ministɛɛr ning sẽn 

get kibay kũun tʋʋm-te-paal luglg la b piuugr yellã tʋʋm zĩigẽ, a zãmsg tʋʋm sẽn 

get sulunsugs la koees kelgr yellã zĩigẽ /Isis-Ɛse (ISIS-SE), zãmsgã zĩ-kãng 

kõnsey dadminisrasõ tʋʋm pʋgẽ, tɩ b pipi manda wã zems yʋʋm a tãab (03) tɛka. 

  

Dekre a yiib soabã lebsda a Mise Sulemaan ZONGO, Matrikill 212 390 L,  

sẽn ya ẽspɛktɛɛr n be tʋʋm luglg tʋʋm pʋgẽ a tʋʋm zĩigẽ, n na n kɩt t’a lebg 

tʋʋm-kibind n tʋʋm ministɛɛr ning sẽn get-a tʋntʋmba, la tẽn-tõrã nin-buiid 

vɩɩm-n-taar koglg yellã tʋʋm yĩnga, a zãmsg zĩig sẽn get sulunsugs la koees 

kelgr yellã yĩnga, Isis-Ɛse (ISIS-SE) kõnsey dadminisrasõ tʋʋm pʋgẽ, la a na n 

dɩka yʋʋm a tãab (03) n tʋm b tʋʋm tɛkem-tɛkem. 
 

B. MINISTƐƐR NING SẼN GET-A KOOB TƲƲMA, GƲƲLGO, LA 

KOOM PƲGẼ LAOG KOGLG YELLÃ ZĨIGẼ 

Tigsgã rãmb saka noor sẽn yãk Mise Saonabateryan SOME, Matrikill 207 470 

D, sẽn ya koob tʋʋm pʋgẽ tʋʋm-mita, a bãng-minim tʋʋm wɛɛngẽ, n lʋɩɩs-a 

Maturku koob tʋʋm zãmsg zĩigẽ sẽn boond tɩ ENAFA kõnsɛy dadminisrasõ 

tʋʋm pʋgẽ, t’a na led a Mise Do SANU zĩigẽ, n yɩ zãmsdbã no-rɛɛsa zãmsgã zĩ-

kãngã pʋgẽ, a karen-biisã taoor naam rɩɩb wakat tɛka (Delge zeneralle). 

 

C. MINISTƐƐR NING SẼN GET LOZIND-DÃMBA, LEEBGO, NUG 

TƲƲMA, ÃNTERPIRIIS-BÃOONES LA SẼN ZEMS-B YELLÃ 

 

Minisr-dãmbã zĩndame, la b saka noy a yiibu (2). 

Pipi no-rɩkdgã yãka a Mise Karim WATARA, Matrikill 117 067 L, sẽn ya 

laog kẽgsg tʋʋm pʋgẽ sagend n kõ naam, t’a reeg leta zĩig n lebg tʋʋm-kibind n 

tʋm ministɛɛr ning sẽn get-a lozind-dãmba, leebgo, nug tʋʋma, ãnterpiriis-

bãoones la sẽn zems-b yellã tʋʋm pʋgẽ, sulunsugs la koees kelgr yell zãmsg 

zĩiga, Isis-Ɛse (ISIS-SE), a kõnsey dadminisrasõ tʋʋm taoore, la a na n dɩka 

yʋʋm a tãab (03) tɩ yɩ a pipi tʋʋmd wakat tɛka. 

 

No-rɩkdg a yiib soabã lebsda a Mise Bisunaadiye Rawull TIYENE, Matrikill 

212 617 J, sẽn ya laog kẽgsg tʋʋm sagenda, t’a reeg leta zĩig n yɩ tʋʋm-kibinda,  

ministɛɛr ning sẽn get lozind-dãmba, leebgo, nug tʋʋma, ãnterpiriis-bãoones la 

sẽn zems-b yellã tʋʋm pʋgẽ, a bõn-yũudum tʋʋm-noorã, DAFANI-SA kõnsey 

dadminisrasõ tʋʋm taoore, t’a na n dɩk yʋʋm a tãab (03) n tʋʋm a  tɛkem-tɛkem. 

 

D. MINISTƐƐR NING SẼN GET-A KAREN-BI-BƐD KAORENGO, 

BAOOSGO,  LA BÃNG-PAAL BAOOB YELLÃ ZĨIGẼ 

Tigsgã rãmb saka noy sẽn ta bãmb b (yoobe 6). 

 

Pipi no-rɩkdgã yãka neb nins yʋy sẽn pʋgdã n kõ naam, tɩ b na n lebg tʋʋm-

kibindb n lʋɩ tẽn-tõra koamb wubr la baoosg tʋʋm ligd-loabg tʋʋm zĩigẽ, Foneer 

kõnsey dadminisrasõ tʋʋm taoore, tɩ b pipi manda wã zems yʋʋm a tãab (3) tɛka. 

 

KADEMS TƲƲM-KIBINDB SẼN TƲMD LETA YƲƲR YĨNGA 
 

Ministɛɛr sẽn get laog kẽgsgo, ne a tall-n-tʋm la yidgr soay baoob yelle : 

- A Mise Isa YONABA, Matrikill 46 226 T, sẽn ya ẽspɛktɛɛr n be laog 

kẽgsg tʋʋm pʋgẽ, t’a reeg a Mise Gaowusu GÃNDEMA zĩiga. 

Ministɛɛr sẽn get karen-bi-bɛd kaorengo, baoosgo, la bãng-paal baoob 

yelle : 

- A Mise Umaaru WEDRAOOGO, Matrikill 215 054, Psẽn ya karen-

saamb-kãsenga, t’a na n led a Mise Ali SAVADG zĩigẽ ; 

- A Mise Mipro YƐND, Matrikill 59 238 B, karen-saamb-kãseng la vaeesd 

sẽn na n led a Yugbaar buud paga, a Wẽndengũud Maryɛt MINING zĩigẽ. 

 

KADEMS TƲƲM-KIBIND SẼN TƲMD KAREN-SAAM-DÃMBÃ  PA-

SAK  KƐGR SULL  YƲƲR YĨNGA 

- A Mise Kaligs KABOORE, Matrikill 56 030 P, karen-saamb-kãseng sẽn 

le ya vaeesda, t’a na n led a Mise Oliviye GNANKINE zĩigẽ. 

 

KADEMS TƲƲM-KIBIND SẼN TƲMD TƲMD-M-MENS KAORENG 

TƲƲM-LUGUNDB YƲƲR YĨNGA 

- A Mise Mumini SERE, Esẽn laog kẽgsg tʋʋm-mita, la ligd-zãad , t’a led a 

A Mise Ismayɛll Laagi TƲƲRE zĩigẽ. 

 

KADEMS TƲƲM-KIBIND SẼN TƲMD KAREN-BI-BƐD YʋƲR YĨNGA 

- A Mise Bitiyu Oliviye NIYA, karen-bi-bedr sẽn be bʋʋd kaoob tʋʋm 

zãmsg pʋgẽ, a yʋʋm a tãab zĩigẽ, lisãans 3, t’a na n led a Mise Zangakiri 

SARAMBE zĩigẽ. 

 

No-rɩkdg a yiib soaba lebsda neb nins yʋy sẽn pʋgdã b tʋʋm zĩisẽ, tɩ b tɩ tʋm 

tẽn-tõra koamb wubri, la baoosg tʋʋm ligd-loabg tʋʋm zĩigẽ, Foneer (FONEER) 

kõnsey daminisrasõ tʋʋm pʋgẽ wala tʋʋm-kibindba, n tʋm b yaoolem tʋʋm 

yʋʋm a tãab (3) tɛka. 
 

KADEMS TƲƲM-KIBIND SẼN TƲMD LIGD SÕANGDBÃ YƲƲR YĨNGA 

- A Mise Wonuma Nikola MILOGO, Matrikill 91 100 089, sẽn ya ligd-

zãad n be Loteri tʋʋm zĩigẽ (LONAB). 
 

KADEMS TƲƲM-KIBIND SẼN TƲMD FONEER TƲNTƲMDB YƲƲR 

YĨNGA 

- A Mise Tuwa Zɩstẽ KULBALI, Matrikill 334 309 E, sẽn ya ẽnzeniyeer n 

be informatik te-naaneg tʋʋm pʋgẽ. 

No-rɩkdg a tãab soaba yãka a Mise Isa YONABA, Matrikill 46 226 T, sẽn ya 

ẽspɛktɛɛr n be laog kẽgsg tʋʋm pʋgẽ, n kõ-a tõog t’a lebg tẽn-tõra koamb wubri, 

la baoosg tʋʋm ligd-loabg tʋʋm zĩig sẽn boond tɩ Foneer (FONER) kõnsey 

daminisrasõ tʋʋm taoor soaba, n na n dɩk yʋʋm a tãab (3) n pids a pipi tʋʋma. 

 

No-rɩkdg a naas soabã yãka neb nins yʋy sẽn pʋgdã n kõ naam, tɩ b na n lebg 

tʋʋm-kibind n zĩnd kibay kũun tʋʋm te-paaal bal zãmsgã pʋgẽ, Inivɛrsite 

vɩrtɩyɛll (UV-BF) tʋʋm zĩigẽ, la b pipi manda wã yaa yʋʋm a tãabo (3). 

 

KADEMS TƲƲM-KIBIND SẼN TƲMD LETA YƲƲR YĨNGA 

 

Ministɛɛr ning sẽn get-a karen-bi-bɛd kaorengo, baoosgo, la bãng-paal 

baoob yellã zĩigẽ: 

- A Mise Antoand SANON, Matrikill 57 291 D, karen-saamb la vaeesda. 
 

Ministɛɛr ning sẽn get-a laog kẽgsgo, ne a tall-n-tʋm la yidgr soay baoob 

yellã zĩigẽ: 

- A Mise Ollo Zɩslẽ SIIB, Matrikill 58 457 C, sẽn ya ẽspɛktɛɛr n be laog 

kẽgsg tʋʋm pʋgẽ. 
 

Ministɛɛr ning sẽn get yĩn-wɩsgre, kom-bɩɩb koglgo, la tʋʋm luglg yellã : 

- A Mise Prospɛɛr KABOORE, Matrikill 207 647 X, sẽn ya yĩn-wɩsgr 

karen-saamba. 
 

Ministɛɛr ning sẽn get-a Laafɩ baoobo, la yolgemd yellã zĩigẽ: 

- A KÃMBU buud pag a Maari-Ãnze TẼMTOORE, Matrikill 104 995 

H, sẽn ya logto-yir sẽn tar tõkr ne karen-bi-bɛd kaoreng zĩig Metr de 

kõnferãns agreze. 
 

Ministɛɛr ning sẽn get-a kibay kũun tʋʋm-te-paal luglg tʋʋm-noyã pʋsẽ, la 

b piuugr yell ̃zĩigẽ : 

- A Mise Agetina Wilfriid BATAKO, Matrikill 117 351 D, sẽn ya 

ẽnzeniyeer n be ẽnformatik te-naaneg tʋʋm pʋga. 

 



Svn 25 Svn 26 zugu 
PP-G/TRANS N°025-2024 du 24 juillet 2024 

KADEMS TƲƲM-KIBIND SẼN TƲMD BÃNG-MINIM SẼN KẼED NE 

KIBAY KŨUN TƲƲM-TE-PAAL PIUUGR TƲƲM-NOORE, Ayɛnpetik 

(ANPTIC) YƲƲR YĨNGA 

- A Mise Arʋʋn  WATARA, Matrikill 260 670 N, Csẽn ya komisɛɛr 

prẽnsipall de polɩɩs la a le yaa ẽnzeniyeer n be ẽnformatik tʋʋm pʋgẽ. 
 

TƲƲM-KIBIND SẼN TƲMD TƲNTƲMDB SẼN GET KADEMS LA 

BÃNG-MINIM TƲƲM YELLE, TƲMD-ZAALSE, BƖ SÕANGDB YƲƲR 

YI1NGA 

- A Mise Sulemaan KAFAANDO, Matrikill 55 035 R, sẽn ya liise la 

kolɛɛs zĩigẽ tʋʋm kibglg yelle. 
 

KADEMS TƲƲM-KIBIND SẼN TƲMD SẼN TƲMD TẼN-TÕRA 

PTRONA YƲƲR YĨNGA, Seyɛnpebe (CNPB) 

- A Mise Ameed Musa DIYALLO, sẽn ya Seyɛnpebe (CNPB) kaoreng bɩ 

wubr tʋʋma, tʋʋm luglgu, ne zãmsg kũun sull taoor soaba. 
 

KADEMS TƲƲM-KIBIND SẼN TƲMD KAREN-BI-BÃOONES LA A BƐD 

BA-RÃMB SULL YƲƲR YĨNGA Inapɛsbe (UNAPES-B) 

- A Mise Hegtor Ardãfayɛll Yãnde WEDRAOOGO, sẽn ya karen-biisã 

sull sẽn boond tɩ Inapɛsbe (UNAPES-B) taoor soaba. 
 

No-rɩkgd a nu soabã yãka neb nins yʋy sẽn pʋgdã, n kõ-b tõog tɩ b na n lebg 

tʋʋm-kibind n zĩnd kibay kũun tʋʋm te-paaal bal zãmsg pʋgẽ, Inivɛrsite vɩrtɩyɛll 

(UV-BF), a kõnsey dadminisraso tʋʋm pʋga, n dɩk yʋʋm a tãab (3) tɛk n tʋm b 

yaoolem tʋʋma. 

 

TƲƲM-KIBIND SẼN TƲMD LETA YƲƲR YĨNGA 

Ministɛɛr ning sẽn get tẽn-tõrã koamb wubri, buud goam kaorengo, la 

kaoreng sẽn zẽng ne lekollẽ kaoreng yell zĩigẽ : 

- A Madaam Pamagni Dɛlfind BITIYE, Matrikill 233 757 N, sẽn be 

ẽnformatik tʋʋm pʋga. 



Svn 26 Svn 26 zugu 
PP-G/TRANS N°025-2024 du 24 juillet 2024 

TƲƲM-KIBIND SẼN TƲMD TƲƲM-NOOR NING SẼN GET-A 

ÃNTERPIRIIZ-RÃMBÃ TƲƲM YELL YƲƲR YI1NGA 

- A Mise Ismayɛll Tannamda SAWADOGO, Matrikill ME 00 312 010 M, 

sẽn ya laog zãada. 

 

KADEMS TƲƲM-KIBIND SẼN TƲMD KAREN-BI-BƐD KAREN-

SAAMDB DÃMB SẼN LE MAAN VAEES TƲƲM YƲƲR YĨNGA 

- A Mise Emill WEDRAOOGO, Matrikill 56 686 G, karen-bi-bɛd karen-

saamba, la vaeesg tʋʋm-mita. 

 

No-rɩkdg a yoob soabã yãka a Mise Antoand SANON, Matrikill 57 291 D, sẽn 

ya karen-bi-bɛd karen-saamba, la vaeesg tʋʋm-mit n kõ naam, t’a na n lebg  

zãmsg sẽn tũud ne kibay kũun tʋʋm te-paaal bal tɩ zãmsdã zĩig pʋgẽ belem ka 

sʋk tɩ b  boond tɩ inivɛrsite vɩrtɩyɛll (UV-BF) tʋʋm taoor soaba, t’a na n dɩk 

yʋʋm a tãab (3) tɛk n maan a pipi tʋʋmde. 

                                 Gofneerã no-rɛɛsa,                                

                     Minisr sẽn get-a yĩn-wɩsgre, kom-bɩɩba,   

                        la tʋʋm luglg yell n ya zĩigã rɛɛgda 

 
                        B paama waoor kũun sẽn tɩ yɩɩd a taaba 

 


